
題浯溪讀碑圖

作者：董其昌　明

本作品收錄於《列朝詩集/丁16》

漫郎左氏癖，魯國羲之鬼。

千載遠擅場，同時恰對壘。

有唐九廟隨秋烟，一片中興石不毀。

幾回吹律寒谷春，幾度看碑陳跡新。

遼鶴歸來認城郭，杜鵑聲裏含君臣。

折釵黃絹森光怪，舊國山河餘氣概。

當年富貴腹劍多，異代風流掾筆在。

書生何負於國哉，元佑之籍何當來？

子瞻吃飽惠州飯，涪翁夜上浯溪臺。

扶藜掃石溪聲咽，不禁技癢還題碣。

清時有味是無能，但漱湘流莫饒舌。

題浯溪讀碑圖

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

